
తాలాంకనందినీపరిణయము








		
తెలియుటకు మాకు వలదో!

తలఁపునకున్ రాదొ! తెలుపతగ వదిగాదో?

	ఉ.	
ఇమ్మెయి ముమ్మరంపువెత నేటికి గుందెదవమ్మ యవ్వనాం

తమ్మున హంతకమ్మున పదమ్ములు నొవ్వఁ జరించెదమ్మ చొ

క్కమ్మగు నెమ్ముగమ్ము కసుగందెగదమ్మ రయమ్ము లెమ్ము మా

యమ్మ మనమ్ము నుమ్మలిక నందక సమ్మతిలమ్మ కొమ్మరో?

	సీ.	
చండాలు లౌచు కుజనసంగతి మధు

        పానదుర్మత్తు లీభ్రమరకములు

పాంథభీతిప్రదార్భటు లొనర్చుచు హరి

        ప్రద్వేషులైన యీబర్హిణములు

కాలాకృతిని పలుగాకులలోఁ బుట్టి

        పంచమరీతు లీపరభృతములు

ఘనవిముఖత్వంబు గని విషావాసులౌ

        జాలపదంబు లీసరసిజములు



	 





	తే.	
పుణ్యతరులను ఫలభంగముల నొనర్చు

పక్షపాతంబు లీశుకప్రకరములకు

భావమున భీతిలేక నీ వేవిధమున

ధీరమతి నుంటివమ్మ బంగారుబొమ్మ!

	చ.	
మదససమానమూర్తి యభిమన్యుఁ డనన్యమనీషి యెల్లి నేఁ

డిదె నిను కూర్మి బూని వరియించగలండు నిజమ్ము నమ్ము మో

మదకలహంసయాన వినుమా! యనుమానము మాని పూలుగో

యుద మిక లెమ్ము రమ్ము వని నుత్సవలీల జరింపఁగా దగున్.

	క.	
అని యనుఁగుంజెలు లావని

తను తనుతాపంబు దీర్పదగు మాటల నె

మ్మన మనుమతింప నన జ

వ్వని వనితలతోడఁ గూడి వనిలోఁ జొచ్చెన్.

